
A. AlmenntA. Almennt
Fífutún 6
L234907
Matshluti 01

B. NotkunB. Notkun
Um er að ræða íbúðarhúsnæði á tveimur hæðum með aðgengi á efri hæð um útistiga og 
svalagang. Alls eru 7 íbúðir í húsinu, misjafnar að stærð og gerð. Byggingin er úr forsteyptum 
einingum.

C. StærðirC. Stærðir
m2 m3

Botnplata: 30,84
1.hæð 257,0 745,3
2.hæð: 257,0 745,3
Alls (brúttó): 514,1 1521,4

D. NýtingD. Nýting
Stærð lóðar: 1.084 m2

Nýtingarhlutfall: 514,1/1.084 m2 = 0,47
Fjöldi bílastæða: 8 bílastæði, þar af eitt fyrir hreyfihamlaða.

E. BurðarkerfiE. Burðarkerfi
Burðarvirki:
Burðarvirki byggingarinnar eru forsteyptar einingar úr járnbentri steinsteypu, þ.e.a.s. sökklar og 
útveggir ásamt hluta innveggja og veggir milli íbúða. Botnplata er staðsteypt. Milli – og þakplötur 
eru staðsteyptar ofan á filigran-einingar. Einingarnar koma fullbúnar til uppsetningar á verkstað.
Útistigi/Svalagangur og svalir
Útistigi er forsteyptur. 
Svalagangur er forsteyptur með hálkufríu yfirborði og með vatnshalla að niðurfalli og niðurfallslögn 
sem steypt er í plötu.
Svalir eru forsteyptar með hálkufríu yfirborði og með vatnshalla að niðurfalli og niðurfallslögn sem 
steypt er í svalir.

F. UtanhússfrágangurF. Utanhússfrágangur
Klæðningar:
Forsteypt útveggjaeining samanstendur af 150 mm burðarvegg, 100 mm einangrun og 70 mm 
veðurkápu. Einangra skal undir botnplötu með 100 mm plasteinangrun.
Þakfrágangur:
Þak er viðsnúið: Halli að niðurföllum er mótaður í steyptri þakplötu, tvöfalt ásoðinn þakpappi, XPS 
plasteinangrun 240 mm í tveimur lögum, fleytidúkur og þakmöl.
Gluggar og hurðir:
Gluggar og hurðir eru úr álklæddum timburprófílum. Gler er K-gler með tvöföldu einangrunargleri.

G. Handrið G. Handrið 
Öll handrið upp með stigum, meðfram svalagöngum og utan á svölum íbúða eru í 1.200 mm hæð. 
Handrið verða stálrimlahandrið þar sem hvergi er meira op en 89 mm.

H. EinangrunargildiH. Einangrunargildi
Kröfur byggingarreglugerðar um einangrunargildi eru uppfylltar. Sjá meðfylgjandi 
orkurammaútreikninga.

I. Frágangur innanhúss I. Frágangur innanhúss 
Berandi innveggir eru forsteyptir 150 mm en léttir innveggir eru byggðir úr málmstoðum sem 
klæddar eru 2x 13 mm gipsplötum báðu megin og fylltir með steinull. Frágangur og uppbygging 
veggja í votrýmum skulu uppfylla kröfur votrýma. Berandi eldvarnarveggir milli íbúða eru 230 mm 
þ.e. 2x 100 mm berandi steyptir veggir með 30 mm einangrun á milli veggja.

J. Kerfisloft J. Kerfisloft ––  og gólfog gólf
Á ekki við.

K. LagnirK. Lagnir
Lagnaleiðir:
Þrifalagnir eru að mestu í þar til gerðum lagnastokkum og í milliveggjum. Hitalagnir eru rör í rör í 
gólfum og að hluta í veggjum. Loftræstilagnir eru í þar til gerðum lagnastokkum.
Upphitun:
Húsið er hitað með hefðbundnum vegghengdum miðstöðvarofnum, uppblöndun er á hitakerfi og 
verður hitastig á framrás hámark 70°C.  Lagnir verða pex og/eða álpexlagnir. 
Gólfniðurföll:
Gólfniðurföll eru í votrýmum, almennt eru sturtur með gólfniðurföllum á baðherbergjum íbúða.
Loftræsing:
Almennt eru rými náttúrulega loftræst um gluggafög. Baðherbergi, eldhús og lokuð innrými verða 
loftræst með vélrænni loftræstingu, ferskloftsventlar verða í útveggjum og/eða lagnastokkum. 
Loftræsistokkar liggja í lagnasköktum að safnkassa á þaki, þar koma útsogsblásarar. Stokkar 
verða hefðbundnir spíróblikkstokkar.
Neysluvatnskerfi:
Inntaksrými fyrir heitt og kalt vatn er í hjóla- og vagnageymslu. Lagnagrindum verður lokað með 
læstum skápum svo þær séu  aðgengilegar þjónustuaðilum en lokaðar börnum. Heitt neysluvatn er 
upphitað kalt vatn, hitað í varmaskipti með hitaveituvatni. Hámarkshitastig verður 60°C. 
Neysluvatnslagnir eru álplast lagnir eða sambærilegt viðurkennt efni.
Frárennslislagnir:
Tvöfalt fráveitukerfi er í húsinu, regnvatn og skólp. Sjálfrennsli er frá öllum hæðum. 
Frárennslislagnir í jörð eru plastlagnir, sérstyrktar á umferðarsvæðum. Regnvatnslagnir frá 
þakniðurföllum mega vera úr Ø70 mm plasti eða blikkrörum. Skólplagnir innanhúss úr sérstöku  
hljóðdempandi plasti lagðar í lagnastokkum. Hliðargreinar úr einstökum hreinlætistækjum innan 
íbúða eru úr hefðbundnu PP plasti.
Snjóbræðsla:
Helstu gönguleiðir við hús eru snjóbræddar með affallsvatni frá hitakerfi hússins. 
Raflögn:
Inntaksrými raflagna er í tækni- og geymslurými á 1.hæð í lokuðum skáp. Raflögn verður 
samkvæmt ákvæðum staðlaraðarinnar ÍST HD 60364, handbók raflagna bygginga ÍST HB 200, 
ÍST 150 og byggingareglugerð 112/2012. Raflögn verður að mestu innfelld og hefðbundin fyrir 
fjölbýlishús. Tryggðar verða lagnaleiðir í hvert íverurými fyrir fjarskiptatengla og Coax lagnir. Allir 
ljósgjafar sem verður skilað með byggingunni verða LED. Útilýsingu er stýrt með sólúri. Tryggðar 
verða lagnaleiðir að bílastæðum (sjá teikningar raflagna) fyrir rafbílahleðslu samkvæmt 
byggingareglugerð.

BYGGINGARLÝSINGBYGGINGARLÝSING
L. BrunavarnirL. Brunavarnir
Byggingin er í notkunarflokki 3.
Brunaviðvörun:
Í hverri íbúð skulu vera stakir reykskynjarar í samræmi við ÍST EN 14604, lágmark einn skynjari á hverja 80 
m2. Mælt er með því að íbúar setji upp reykskynjara í öll svefnrými.
Handslökkvibúnaður:
Handslökkvitæki skulu vera skv. ÍST EN 3. Í hverri íbúð skal vera eitt 6l léttvatnstæki með slökkvigetu 21A 
og 183B. Í eldhúsum er eindregið mælt með eldvarnarteppum. Í geymslurými á 1. hæð skulu vera 6l 
léttvatnstæki með slökkvigetu a.m.k. 21A og 144 B og 2kg kolsýrutæki með slökkvigetu a.m.k. 34B.
Neyðarlýsing og leiðarmerkingar:
Ekki er krafa um neyðarlýsingu eða leiðarmerkingar í byggingunni. Utanhúss skal vera almenn lýsing, þ.e. 
auðvelt sé að komast klakklaust frá húsi. Miða skal við a.m.k. 10 lúx við hús.
Rýming við eldsvoða:
Tvær óháðar rýmingarleiðir eru frá öllum íbúðum. Viðmiðunarkröfur byggingarreglugerðar um göngulengdir 
flóttaleiða innan íbúða og vegalengdir á svalagangi eru uppfylltar. Hurðir í flóttaleið skal vera hægt að opna 
innan frá án lykils eða verkfæra. Hurðir í flóttaleið skal vera hægt að opna innan frá án lykils eða verkfæra.
Klæðningar, einangrun og þak:
Flokkun klæðninga er skv. ÍST EN 13501-1. Klæðningar innanhúss verða í flokki 1 K 210 B-s1, d0 (flokkur 
1). Gólfefni á flóttaleiðum skulu uppfylla lágmark flokk D fl-s1. Útveggir verða steinsteyptir, einangraðir og 
með steyptri veðurkápu. Þök verða steypt og einangruð með plasteinangrun sem verður frágengin skv. gr. 
9.6.10 í byggingarreglugerð.
Brunahólfun:
Brunahólfun er sýnd á teikningum. Grunnflötur byggingar er undir 600m 2. Hæðarskil skulu uppfylla REI90 
og brunahólfun milli íbúða EI90. Svalir skulu hafa a.m.k. REI60 brunamótstöðu. Sorpskýli verður útfært í 
samræmi við leiðbeiningar HMS nr. 6.074. Loftræsing verður hönnuð og útfærð skv. gr. 9.6.14 í 
byggingarreglugerð.
Aðkoma og aðgerðir slökkviliðs:
Byggingin er í um 2km fjarlægð frá slökkvistöð Brunavarna Múlaþings á Egilsstöðum. Slökkvilið getur þurft 
að aðstoða við rýmingu frá svölum íbúða á 2. hæð. Gert er ráð fyrir að slökkviliðið reyklosi einstök rými um 
glugga og dyr.
Burðarvirki við bruna:
Lóðrétt burðarvirki skulu almennt uppfylla R90, milliplata R90 og þakplata R60. Burðarvirki sem styðja við 
EI90 brunahólfun skulu ávallt standast a.m.k. R90. Burðarvirki svala skulu uppfylla a.m.k. REI60. Burðarvirki 
stiga verða R30.
Viðhald brunavarna:
Gert er ráð fyrir að gerður verði þjónustusamningur um viðhald á handslökkvibúnaði í sameiginlegum 
rýmum.

M. HljóðvistM. Hljóðvist
Kröfur til hljóðvistar skv. gæðaflokki C í staðlinum ÍST45:2016, Hljóðvist – Flokkun íbúðar- og 
atvinnuhúsnæðis, verða uppfylltar í fjölbýli við Fífutún 6. Í köflum 6 og 15 eru skilgreindar kröfur til 
íbúðarhúsnæðis.
Fullnægjandi hljóðeinangrun verður tryggð með því að beita þekktum lausnum við uppbyggingu veggja og 
gólfplatna sem og við val á hurðum og gluggum. Gólfefni verða valin m.a. með högghljóðstig í nálægum 
rýmum í huga. Frágangur tæknibúnaðar í byggingunni verður með þeim hætti að kröfur til hljóðvistar verða 
uppfylltar, jafnt til lofthljóðeinangrunar milli rýma sem og hljóðstigs frá tæknibúnaði. Hljóðstig innanhúss og á 
útisvæðum verður innan marka reglugerðar um hávaða vegna umferðar ökutækja.

N. ÖryggisbúnaðurN. Öryggisbúnaður
Tryggja skal að hitastig vatns við töppunarstaði fari ekki yfir 65 gr. á celsius. Það skal gert með 
viðurkenndum öryggisbúnaði neysluvatnskerfa, t.d. varmaskipti eða uppblöndunarloka. Gler í gluggum er 
hvergi nær nær yfirborði en 60cm og því ekki þörf á öryggisgleri í gluggum. Gler í inngangs- og svalahurðum 
verður öryggisgler.

O. TæknibúnaðurO. Tæknibúnaður
Ekki er um neinn tæknibúnað að ræða í húsinu fyrir utan brunavarnir.

P. Algild hönnunP. Algild hönnun
Þær íbúðir sem hafa beint aðgengi frá lóð á neðri hæð eru hannaðar samkvæmt kröfum um algilda hönnun í 
samræmi við grein 6.1.3.h í byggingarreglugerð. Í því felst að þröskuldur/hæðarmunur við inngangs- og 
svalahurð er minni en 25 mm. Á baðherbergi, við hurðir og í einu svefnherbergi er a.m.k. 1,5m eða 
1,3x1,8m snúningssvæði. Hindrunarlaus umferðarbreidd allra dyra innanhúss skal vera minnst 0,8 m og 
hæð minnst 2,0 m. Aðkomuleið af bílastæði inn í íbúð er einnig þreplaus. Hægt er að snúa hurðum inná bað 
þannig að þær opnist út. Geymslur eru einnig á jarðhæð.

Q. Frágangur lóðarQ. Frágangur lóðar
Bílastæði:
Á lóðinni eru samtals 8 bílastæði og þar af er 1 bílastæði fyrir hreyfihamlaða. Yfirborðsfrágangur bílastæða 
verður með hefðbundnu malbiki. Bílastæði hreyfihamlaðra verður hellulagt.
Hjólastæði:
Hjólastæði eru við aðalinngang. Þar er gert er ráð fyrir hjólabogum eða hjólagrind til að læsa hjólunum við. 
Að auki hafa íbúar aðgengi að sameiginlegri hjóla- og vagnageymslu á 1. hæð.
Stígar:
Stígar innan lóðar verða hellulagðir og/eða steyptir og tengdir stígakerfi bæjarins.
Snjóbræðsla:
Gert er ráð fyrir snjóbræðslu frá aðalinngangi að bílastæðum fyrir hreyfihamlaða og að sorpskýli sem einnig 
verður með snjóbræðslu.
Leik- og dvalarsvæði:
Ágætis rými er fyrir dvalar- og leiksvæði á lóðinni. Mun grasflöt renna saman við grasflöt Fífutúns 8. Stutt er 
að fara á leiksvæði í bæjarlandinu.
Lýsing:
Lýsing á lóð er valkvæð. Mögulegt verður að setja götulýsingu við bílastæði. Hún skal vera stefnuvirk og 
glýjulaus.
Sérafnotareitir:
Við íbúðir á jarðhæð er skilgreindur sérafnotareitur 4 m frá húsvegg. Dvalarsvæði verða hellulögð og/eða 
steypt að hluta. Íbúum er  heimilt að girða af sérafnotareit sinn í samráði við aðliggjandi íbúðir.
Gróður:
Frágangur á lóðarmörkum skal gerður í samráði við lóðarhafa aðliggjandi lóða.

R. Meðhöndlun sorpsR. Meðhöndlun sorps
Sorpgerði er innan lóðar að austan, það rúmar 5x660 lítra tunnur og 2x140 lítra brúnar tunnur. Sorpgerði er 
byggt úr forsteyptum eininingum.

S. Aðrar sértækar aðgerðirS. Aðrar sértækar aðgerðir
Byggingarhlutar (húseining, húshluti, byggingarhluti, s.s. gluggar, ofnar og fl.) sem framleiddir eru í 
verksmiðju eða á verkstæði og ætlað er  ákveðið og sérhæft hlutverk í byggingu skulu ávallt bera vottun 
samkvæmt byggingarreglugerð.

